
Zadatak, ali i konačan cilj  izrade ovog magistarskog rada  je da se na osnovu strukturno-teksturnih i geohemijskih rezultata u potpunosti definišu dijabazi okoline Banovića. 

Istraživano područje u širem geološkom smislu pripada Dinaridskoj ofiolitnoj zoni (DOZ) koja je razdijeljena na nekoliko odvojenih masiva, odnosno Krivajsko-konjuškom ofiolitnom kompleksu, koji je jedan od najvećih kompleksa u okviru Dinaridske ofiolitne zone.

Dosadašnja istraživanja ovoga dijela Krivajsko-konjuškog masiva temeljena su na rezultatima dobijenim sa sad već zastarjelom  terenskom i laboratorijskom opremom i tehnikom. Podaci prethodnih istraživača su zastarjeli i nepotpuni, te se na osnovu njih nemogu na savremen način korelirati geohemijske i strukturno-teksturne odlike. 

Terenski rad je obuhvatao sistematsko uzorkovanje na istraživanom području (uzorkovanje sa profila, potoka, zasjeka-usjeka i istražnih bušotina). Laboratorijska ispitivanja su obavljena izvan BiH, pošto se radi o zahtjevnoj opremi i visokosofisticiranim metodama za ispitivanje.

Modernim pristupom  korištenja i prezentiranja  analitičkih podataka dat je petrografski prikaz svih varijeteta analiziranih stijena okoline Banovića. Rezultati hemijskih analiza stijena bili su  osnova za njihovu modernu klasifikaciju. Na osnovu valorizacije omjera hemijskih elemenata i petrohemijskih parametara definiran je geohemijski afinitet lava. Završni dijelovi magistarskog rada obuhvataju geotektonsku, geodinamsku i petrogenetsku interpretaciju dijabaza okoline Banovića.

